
Este é un libro para nenos raros e sobre nenos raros. Se non es raro parecerache
unha parvada e se non es neno quizais deberías ir ao médico. Os personaxes que
aquí van aparecer, así como as súas vidas e todos os detalles sobre os seus
costumes, rexoubas e indumentaria foron expostos coa máis rigorosa fidelidade e,
para que vos fagades unha idea abondo aproximada do aspecto destes seres e
lugares, incluín algúns estudos a lapis, realizados, por suposto, do natural.

Pero empecemos polo principio. Todo este asunto rematou cando os oito fuxiron
do sanatorio psiquiátrico durante unha fría noite de inverno. Falo, evidentemente,
dos oito protagonistas desta historia, cuxos nomes son: Teo, Pés Mollados, Brais,
o Xefe, Constanza, Orlando, Iván e Hugo....

